
VOORBERIG 

IT is my vyftiende Gedenkboek van 'n gemeente van ons Kerk. Die eerste, 
naamlik dié van die gemeente Swellendam, het ek geskryf meer as dertig jaar 
gelede, in 1898, op versoek van wyle Ds. D. S. Botha, wat daar destyds as leraar 

gestaan het terwyl ek toe op Hermanus werksaam was. Op dié eerste poging het 'n 
lank stilte gevolg wat soortgelyke Gedenkboekies betref, hoewel ek die geleentheid te 
baat geneem het in die tussentyd voor die twede verskyn het om 'n aanvang te maak 
met 'n serie historiese Albums waarvan 'n half dosyn of meer die lig gesien het. Die 
twede Gedenkboek van 'n gemeente, naamlik van Middelburg, K.P., is in 1927 uitge-
gee, en daarop het die ander baie snel gevolg. Ek is die Here dankbaar dat ek op hier-
die manier iets mag bydra om die vreugde van gemeentes by jubel- en ander feeste te 
verhoog. Die ondervinding het geleer dat sulke Gedenkboeke bevorderlik is "om te 
doen gedenken" aan wat God in die dae van ouds deur die vadere tot stand gebring 
het.. En langs hierdie weg word belanghebbendes ook opgewek tot betragting van die 
apostoliese vermaning: "Gedenkt aan uwe voorgangeren die u het Woord Gods ge-
sproken hebben en volgt hun geloof na, aanschouwende de uitkomst hunner 
wandeling" (Hebr. 13: 7). 

Hierdie Kerksoewenier word op versoek en las van die Kerkraad van die gemeente 
Albanie uitgegee met die hartlike bede dat dit onder die seënende hand van die Koning 
van die Kerk gebruik mag word om die dankbaarheid en vreugde by die feesviering te 
verhoog en die belangstelling in haar geestelike welvaart aan te wakker en te be-
stendig. 

A. DREYER.  

Kaapstad, 

26 Augustus 1931. 

